
Nota previa: 
No momento de ser presentada a comunicación, hai arredor dos mil traballos 

presentados a unha ou outra edición da feira das ciencias de Ribadeo. Varias centeas destes 
últimos anos están publicados nestes momentos, con maior ou menor desenvolvemento, en 
http://feirasdeciencia.wikispaces.com/Feira+da+Ciencia+de+Ribadeo e / ou en 
http://centros.edu.xunta.es/iesportadaauga/actividades_ies.htm , en 
http://fqribadeo.blogspot.com/search/label/XIII%20Feira%20da%20Ciencia%20e%20Tecnol
ox%C3%ADa entre outras páxinas. Ante dita cantidade de material e de xente capaz de 
asumir a súa presentación, non deixa de ser un tanto anecdótico a elección de traballos a 
presentar no congreso de EnCiGa da Fonsagrada. Algo que se deixa ó chou dos alumnos que 
exporán, voluntarios, que, salvo cambios de última hora, serán os que aparecen baixo o título 
tras o nome do profesor. Nese sentido, só se procura que o abano de traballos sexa unha 
mostra ampla do que representa de trasfondo didáctico, de investigación e educativo a feira, 
entre os traballos transportables e dos que se conserva material. 

 
While most of the science education 

community agrees on the fact that pedagogical 
practices based on inquiry-based methods are more 
effective, the reality of classroom practice is that in 
most European countries, actual science teaching 
does not follow this approach 

Informe Rocard, 2007 
 
A Feira das ciencias de Ribadeo ven funcionando dende 1995 cunha edición por 

curso (exceptuando o curso 2007/2008, que tivo a parte da edición normal de primavera, unha 
edición resumo anterior no outono) amosando o traballo dos alumnos en diversas fases, dende 
a sinxela reproducción guiada dunha pequena experiencia ou curiosidade científica á 
investigación de temáticas que se saen do propio currículo, pasando por montaxes, maquetas, 
demostracións, etc, nunha gama ampla de contidos.  

A feira foi presentada en diversas ocasións, entre outros ámbitos como Hands-on 
Science (http://feirasdeciencia.wikispaces.com/HSci), ou asociacións europeas Comenius 
(http://feirasdeciencia.wikispaces.com/SFTE%2C+Science+Fairs+Throughout+Europe), en 
anteriores congresos de EnCiGa, contemplando aspectos diferentes. Agora preténdese facer 
unha pequena mostra de traballos con alumnos voluntarios que presentan temas elixidos por 
eles, pertencentes ás últimas edicións (tanto propios dos mesmos alumnos que os presentan 
como alleos, de compañeiros), coa mirada posta no espallamento do método máis que na do 
espallamento dos propios traballos presentados, ó fin, resultado dun método. 

Algo que pode verse complementado con facilidade botando unha ollada a 
traballos relacionados na bibliografía e pensando no futuro, como se fai en 'Pensando no 
futuro das feiras de ciencia' 

